DISCRETA FURATOXOS DE LONGA CAUDA

A algaria é un mamifero da familia
dos Vivérridos. Habita no fondo das fra-
gas e das matogueiras (unha furatoxos!)
onde se move silandeira polas noites
para realizar as sUas actividades vitais
mais importantes.

Recofiece ben & algaria quen tefia un
minimo de interese pola nosa fauna.
Non por tela observado evolucionar no
seu medio, que é moi dificil, sen6n por-
que, con ver algunha vez a sUa imaxe,
ainda que fora ex situ, xa non a esque-
ce, ao ter un atractivo particular e
inconfundibel.

A algaria imita a un gato, tanto na
forma como no tamafio, pero ten pecu-
liaridades que a distinguen dos nosos
domesticados felinos: unha, a cola que é
longa, moi longa, tanto como todo o seu
corpo e cabeza incluida, e que, ademais
de servirlle como equilibradora nos seus
movementos, estd adornada por aneis
negros regularmente distribuidos que
fan do rabo un o6rgano rechamante e
fermoso. Outra diferenza cos nosos
familiares gatos é que as orellas sobre-
saen da sUa cabeza, que, xunto a un
focifio aguzado e grandes ollos, fanlle
unha figura singular e agraciada.

Algaria (Genetta genetta)
Fonte: Guia de mamiferos de Galicia (Edicions Baia).

A algaria é considerada especie
autdctona, ainda que a stGa orixe
parece estar en Africa, onde aparecen
restos paleontoloxicos de data posterior
& sua separacion, polo mar, de Europa.
Deducen, pois, que foi traida polos
humanos probabelmente domesticada
para que fixese de matarratas e mata-
rratos; porque iso € o que come: micro-
mamiferos; e tamén algun coello, insec-
tos, réptiles, anfibios, e de sobremesa,
algo de froita. Non fai ascos s galifias...,
todo hai que dicilo.

Como xa dixen, € noctdmbula e
gusta de andar empolicada polas arbo-
res con movementos elegantes, elasti-
cos, axiles e precisos como gran cazado-
ra que é. Ademais é fuxidia, reservada,
moi discreta. Por iso é dificil gozar da
slla presenza no medio natural, a pesar
de non ter moitos inimigos naturais e de
ser relativamente abondosa. Pero onde
si é doado atopala é sobre o asfalto das
estradas, inmabil.

Eu mesmo, como viaxante que son,
tefio rexistrado nas mifias notas, e non
son exhaustivas, 5 algarias mortas no
treito de 45 km entre Carballo e San-
tiago, concretamente desde o outono
do ano 1997 & primavera do 1998,
cifra que haberia que extrapolar aos
centos de quilometros de estradas que
cruzan o pais. O macabro censo de
algarias atropeladas é doado de levar,

Xa que o0 rabo, tan
caracteristico, queda
ben visibel cando os
coches deixan un cerello
de visceras e pel esma-
gados no asfalto.

Neste momento case
que con toda seguridade
son os vehiculos os ver-
dugos mais activos desta espe-

cie que non repara en cercados de
malla, xa que tamén as tefio visto
eshandalladas nas autoestradas, recen-
temente, na que vai de Santiago a Lalin.

Os mortais accidentes xunto coa
destrucion do habitat, probabelmente,
sexan os problemas maiores da algaria,
que se ve expulsada das tranquilas
zonas que precisa para habitar. Neste
senso, vén ao caso comentar que a tefio
visto espantada un dia de defuntos
cando a xente acudia en masa a un
camposanto no acosado Morrazo, qui-
zais porque tivera o seu agocho na paz
do cemiterio rural. Ou coma o rastro
doutra que caeu, por non mirar antes
de cruzar, na entrada do expansivo Ber-
tamirdns, que é lugar onde o medio
natural vai cedendo a favor do estéril
cimento.

Non obstante, un cazador do Incio
comentabame que, na actualidade, coa
abundancia de mato, 0s animais, como
a algaria prosperaban. Ademais supofio
gue nestes momentos as baixas por tiro
de escopeta diminuirian, porque hoxe
xa non se leva (estética horrorosa, por
charramangueira e un tanto primitiva)
o de colocar na antena dos vehiculos, a
modo de bandeirola, as colas de rapo-
sos e algarias.

OUTROS NOMES DA ALGARIA:

En galego: fuifia, rabisaco, matarafia,
furatoxos, xeneta

En portugués: "jineta"

En espafiol: "gineta"

+INFO: Guia dos mamiferos de Galicia.

Juan Ignacio Diaz d'a Silva. Yosy Carte-
lle. Baia edicions.

* X. L. Salvadores é colaborador habitual de
Radio Cerna na seccion "A nosa fauna".



